
 
 

 

 

 

 

ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 

2018-2019 

ᐋᖅᑭᐅᒪᑎᑦᑎᔨ ᓄᓇᕗᒻᒥ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ 

 

 

 

 

 

 

 

 

 

ᔭᕗᕆ ᔅᓄᐊᕐ, Q.C. 



 
 

ᐋᖅᑭᐅᒪᑎᑦᑎᔨ 



 
 

 



1 
______________________ 
ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 
ᐋᖅᑭᐅᒪᑎᑦᑎᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 

2018-2019 

ᐋᖅᑭᐅᒪᑎᑦᑎᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

 

ᐊᓕᐊᓇᐃᒍᓱᒃᐳᖓ ᑐᓂᓯᔪᓐᓇᕋᒪ ᑎᓴᒪᖓᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᒃ ᐋᖅᑭᐅᒪᑎᑦᑎᔨ ᓄᓇᕗᒻᒥ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ, ᐊᐃᕐᕆᓕ 1, 2018-ᒥ ᒫᔾᔨ 31, 2019−ᒧᑦ.  

ᐋᖅᑭᐅᒪᑎᑦᑎᔨ ᐱᓕᕆᔪᓐᓇᓲᖑᕗᖅ ᐃᓚᖓᑦ 6−ᒦᑦᑐᖅ ᒪᓕᒃᖢᒍ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 
ᐱᖁᔭᖓ, ᐊᑐᓕᖅᑎᑕᐅᓚᐅᖅᑐᖅ ᐊᐃᕐᕆᓕ 1, 2015-ᒥ.  ᐊᓕᐊᓇᐃᒍᓱᑦᑎᐊᓚᐅᖅᐳᖓ 
ᓯᕗᓪᓕᖅᐹᑦᑎᐊᖑᓪᓗᖓ ᑎᓕᐅᔭᐅᓚᐅᕋᒪ ᐋᖅᑭᐅᒪᑎᑦᑎᔨᒧᑦ ᐅᑭᐅᓄᑦ ᑕᓪᓕᒪᓄᑦ ᔮᓄᐊᕆ 5, 2015−ᒥ 
ᐱᒋᐊᖅᖢᒍ. 

 

ᖃᓄᖅ ᑐᓴᖅᑎᑦᑎᔾᔪᑎᖃᕆᐊᖃᕐᓂᖅ ᐱᑦᑎᐊᙱᓐᓂᕐᒥᒃ 

ᐋᖅᑭᐅᒪᑎᑦᑎᔨ ᐱᓕᕆᐊᒃᓴᖃᖅᐳᖅ, ᓇᐃᓈᕐᓗᒍ, ᐸᓴᒋᔭᐅᔪᓂᒃ ᑐᓴᖅᑎᑕᐅᕙᒡᓗᓂ ᖃᐅᔨᓴᖅᐸᒡᓗᓂᓗ 
ᐱᑦᑎᐊᙱᓐᓂᐅᓚᐅᖅᑐᒥᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ.  ᐱᑦᑎᐊᙱᑦᑐᒥᒃ 
ᖃᐅᔨᔭᐅᔪᖃᖅᐸᑦ, ᐱᖁᔨᕗᖔᓕᐅᕆᐊᖃᖅᐳᖅ 
ᐱᑦᑎᐊᙱᓐᓂᕆᔭᐅᔪᖅ ᑲᒪᒋᔭᐅᖁᓗᒍ.  ᐋᖅᑭᐅᒪᑎᑦᑎᔨ 
ᐊᑦᑕᕐᓇᙱᑎᑦᑎᓗᓂ ᐱᓕᕆᓂᐊᖅᐳᖅ ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᐱᑦᑎᐊᙱᓐᓂᖅ ᐅᖃᐅᓯᕆᓂᐊᕐᓗᒍ 
ᖃᐅᔨᒃᑲᖅᑕᐅᔾᔪᑕᐅᔪᖅ ᓇᓗᓇᐃᕐᕕᒋᑦᑎᐊᕐᓗᒍ - 
ᓄᓇᕗᒻᒥᐅᓕᒫᓪᓗ - ᐅᖃᐅᓯᐅᔪᑦ ᖃᐅᔨᓴᖅᑕᐅᓂᐊᕐᓂᖏᓐᓂᒃ 
ᑲᒪᒋᔭᐅᑲᐅᑎᒋᓗᑎᒡᓗ, ᓱᓕᑦᑎᐊᕐᓗᑎᒃ ᐃᖏᕐᕋᑦᑎᐊᕐᓗᑎᒡᓗ. 

ᐱᑦᑎᐊᙱᓐᓂᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓᓂ 
ᓇᓗᓇᐃᖅᓯᒪᕗᖅ.  ᐃᒪᓐᓇ ᑐᑭᖃᖅᐳᖅ ᐅᑯᐊ ᓇᓕᐊᑐᐃᓐᓇᖅ 
ᑎᑎᕋᖅᓯᒪᔪᓂ ᖃᓄᐃᓕᐅᖅᑐᖃᖅᐸᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖓᑕ ᐱᔪᓐᓇᕐᓂᕆᔭᖓᓂ ᐱᓕᕆᓗᓂ: 
 

(ᐃ) ᓯᖁᒥᑦᑎᔪᖅ ᐱᖁᔭᕐᒥᒃ ᒪᓕᒐᓕᐅᕐᕕᖕᒥ, ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓂ ᐅᕝᕙᓘᓐᓃᑦ 
ᒪᓕᒐᓕᐅᖅᑎᑦ ᑲᓇᑕᒥ ᐅᑭᐅᖅᑕᖅᑐᒥᓘᓐᓃᑦ ᐊᕕᒃᑐᖅᓯᒪᔪᓂ, ᐅᕝᕙᓘᓐᓃᑦ ᒪᓕᒐᐃᑦ 
ᓇᓕᐊᖕᓂᑐᐃᓐᓇᖅ ᐱᖁᔭᕐᒥ ᐋᖅᑭᒃᑕᐅᔪᑦ; 
 
(ᐱ) ᒪᓕᑦᑎᐊᙱᑦᑐᑦ ᑎᓕᐅᕆᔾᔪᑕᐅᔪᓂᒃ ᒥᓂᔅᑕᒧᑦ ᐋᖅᑭᒃᑕᐅᔪᓂᒃ, ᒥᓂᔅᑕ ᑲᒪᒋᔭᒃᓴᓕᒃ 
ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᕐᒥᒃ, ᐅᕝᕙᓘᓐᓃᑦ ᑮᓇᐅᔭᓂᒃ ᐊᐅᓚᑦᑎᔨᑦ ᑲᑎᒪᔨᖏᓐᓂᒃ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐊᐅᓚᑦᑎᓂᖅ ᐅᕝᕙᓘᓐᓃᑦ ᑭᒃᑯᑐᐃᓐᓇᓄᑦ ᐱᖁᑎᒋᔭᐅᔪᑦ 
ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑎᐅᑉ ᑲᒪᒋᔭᖏᓐᓂᒃ; 

ᐋᖅᑭᐅᒪᑎᑦᑎᔨ 
ᖃᐅᔨᒋᐊᕐᕕᒃᓴᖅ 

Ethics.officer.nu@gmail.com 

ᐅᖃᓘᑖ: 844-ETHICS2 (844-
384-4272) 

(ᓱᒃᑲᔪᒃᑯᑦ) 800-507-0962 

mailto:Ethics.officer.nu@gmail.com

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 

(ᑎ) ᐊᑐᕐᓂᕐᓗᒡᓗᓂ ᑭᒃᑯᓕᒫᑦ ᑮᓇᐅᔭᖁᑎᖏᓐᓂᒃ ᐅᕝᕙᓘᓐᓃᑦ ᑭᒃᑯᓕᒫᑦ ᐱᖁᑎᖏᓐᓂᒃ; 
 
(ᑭ) ᐱᐅᙱᑦᑐᒥᒃ ᐊᐅᓚᑦᑎᑦᑎᐊᖅᓯᒪᙱᓪᓗᓂ ᑭᒃᑯᑐᐃᓐᓇᑦ ᐱᖁᑎᖏᓐᓂᒃ ᐅᕝᕙᓘᓐᓃᑦ 
ᐃᑲᔫᑎᒃᓴᖏᓐᓂᒃ ᐃᖅᑲᓇᐃᔭᖅᑎᐅᑉ ᑲᒪᒋᔭᒃᓴᖏᓐᓂᒃ, ᐱᖃᓯᐅᑎᓪᓗᒋᑦ ᖃᓄᐃᓕᐅᕈᑕᐅᔪᑦ 
ᐅᕝᕙᓘᓐᓃᑦ ᖃᓄᐃᓕᐅᕈᑕᐅᙱᑦᑐᑦ ᐅᔾᔨᖅᓱᙱᓪᓗᓂ ᐱᔮᕆᓗᓂᓘᓐᓃᑦ ᖁᔭᓈᖅᓯᓂᖓᓂᒃ 
ᓇᓗᓇᙱᓪᓗᓂ ᐊᐅᓚᑦᑎᐊᕈᑎᓄᑦ ᑭᒃᑯᑐᐃᓐᓇᑦ ᐱᖁᑎᖏᓐᓂᒃ ᐅᕝᕙᓘᓐᓃᑦ ᐃᑲᔫᑎᒃᓴᖏᓐᓂᒃ; 
 
(ᒋ) ᐸᒡᕕᓴᐃᓗᓂ ᐅᕝᕙᓘᓐᓃᑦ ᐅᖃᐱᓗᒡᓗᓂ ᐋᓐᓂᖅᓯᓗᓂᓘᓐᓃᑦ ᑭᓇᑐᐃᓐᓇᕐᓂᒃ ᐃᓄᖕᓂᒃ 
ᐃᖅᑲᓇᐃᔭᖅᑎᐅᙱᑦᑐᒥᒃ ᐅᕝᕙᓘᓐᓃᑦ ᓱᕋᐃᓗᓂ ᐃᓄᖕᓄᑦ ᐅᕝᕙᓘᓐᓃᑦ ᑳᓐᑐᓛᕆᔭᐅᔫᑉ 
ᐱᔪᓐᓇᐅᑎᖏᓐᓂᒃ ᑭᓇᑐᐃᓐᓇᕐᒧᑦ ᐃᓄᖕᒧᑦ ᐱᔨᑦᑎᕋᖅᑐᒧᑦ ᐱᔨᑦᑎᕋᖅᑕᐅᔪᒧᓪᓘᓐᓃᑦ ᐅᕝᕙᓘᓐᓃᑦ 
ᑐᓴᒐᒃᓴᓂᒃ ᐱᔨᑦᑎᕋᕐᓂᐅᑉ ᒥᒃᓵᓄᑦ ᑭᓱᑐᐃᓐᓇᑦᑎᐊᓂᒃ ᐱᓕᕆᕝᕕᖕᒥᙶᖅᑐᓂᒃ ᐅᕝᕙᓘᓐᓃᑦ 
ᑭᒃᑯᑐᐃᓐᓇᓄᑦ ᑎᒥᐅᔪᓄᑦ; 
 
(ᒥ) ᖃᓄᐃᓕᐅᕈᑎᖃᕐᓗᓂ ᖃᓄᐃᓕᐅᕈᑎᖃᙱᓪᓗᓂᓘᓐᓃᑦ ᐃᓅᓯᕐᒥᒃ 
ᐊᑦᑕᕐᓇᖅᑐᒦᑎᑦᑎᕐᔪᐊᓕᕐᓗᓂ ᐊᒻᒪ ᐊᑦᑕᕐᓇᖅᑐᒦᑎᑦᑎᓪᓚᕆᓕᕐᓗᓂ, ᖃᓄᐃᙱᑦᑎᐊᕐᓂᕐᒧᑦ 
ᐅᕝᕙᓘᓐᓃᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓄᖕᓂᒃ, ᑭᒃᑯᑐᐃᓐᓇᓂᒃ ᐃᓛᒃᑯᓪᓘᓐᓃᑦ ᐱᖁᑎᒋᔭᐅᔪᓂᒃ, 
ᐅᕝᕙᓘᓐᓃᑦ ᐊᕙᑎᑦᑎᓐᓄᑦ, ᑭᓯᐊᓂ ᐊᑦᑕᕐᓇᖅᑐᑦ ᐃᖅᑲᓇᐃᔭᖅᑎᒥᒃ ᐱᓕᕆᔪᖃᖅᑎᓪᓗᒍ 
ᐱᓕᕆᐊᒃᓴᒥᓂᒃ ᐅᕝᕙᓘᓐᓃᑦ ᐊᐅᓚᓂᕆᔭᖏᑦ; 
 
(ᓂ) ᐱᕐᔪᐊᕌᓗᖕᒥ ᓱᕋᐃᓗᓂ ᐱᒻᒪᕆᐅᒋᔭᐅᔪᓂᒃ ᐃᓕᖅᑯᓯᑦᑎᐊᕙᒋᔭᐅᔪᓂᒡᓗ; 
 
(ᓯ) ᖃᓄᑐᐃᓐᓇᖅ ᐊᑭᒋᐊᖅᑐᖃᖅᐸᑦ ᐃᖅᑲᓇᐃᔭᖅᑎᒧᑦ ᐅᕝᕙᓘᓐᓃᑦ ᐊᓯᐊᓄᑦ ᐃᓄᖕᒧᑦ;  
 
(ᓕ) ᑐᒃᓯᕋᖅᑐᖃᕐᓗᓂ, ᖃᓄᐃᓕᐅᖁᔨᓗᓂ ᐅᕝᕙᓘᓐᓃᑦ ᑎᓕᐅᕆᓗᓂ ᐊᖓᔪᖅᑳᕆᔭᐅᔪᖅ, 
ᐊᐅᓚᑦᑎᔨᒻᒪᕆᐅᔪᕐᓘᓐᓃᑦ ᐃᖅᑲᓇᐃᔭᖅᑎᒧᑦ ᐃᖅᑲᓇᐃᔭᖅᑎᒥᓪᓘᓐᓃᑦ ᐊᓯᒥᓄᑦ ᐃᓄᖕᒧᑦ 
ᐱᑦᑎᐊᙱᖁᔭᐅᓗᓂ ᖁᓛᓂ ᐅᖃᐅᓯᐅᓯᒪᔪᒥᑦ. 

 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᕐᒥ ᓇᓗᓇᐃᖅᓯᒪᕗᖅ ᐃᖅᑲᓇᐃᔭᖅᑎᑦ 
ᒪᓕᒃᐸᓪᓕᐊᔭᕆᐊᖃᖅᑕᖏᓐᓂᒃ ᐱᑦᑎᐊᙱᓐᓂᐅᑐᐃᓐᓇᕆᐊᓕᖕᒥᒃ ᐅᖃᐅᓯᖃᕈᒪᔪᖃᖅᐸᑦ.  ᓯᕗᓪᓕᕐᒥ 
ᐱᓇᔪᒐᓱᑦᑎᐊᕆᐊᖃᖅᐳᖅ ᐅᖃᐅᓯᕆᓂᐊᖅᑕᒥᓂᒃ ᐱᔪᓐᓇᐅᑎᖃᖅᑎᐅᔪᓄᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓂ.  ᐅᑯᐊ ᐱᖃᓯᐅᑎᓪᓗᒋᑦ: 
 

• ᐊᐅᓚᑦᑎᔨᒻᒪᕆᒃ 
• ᒥᓂᔅᑕᐅᑉ ᑐᒡᓕᖓ ᐅᕝᕙᓘᓐᓃᑦ ᐊᖓᔪᖅᑳᖓ 
• ᒥᓂᔅᑕᐅᑉ ᑐᒡᓕᐊ ᑮᓇᐅᔭᓕᕆᔨᒃᑯᓐᓄᑦ 
• ᐊᓯᖏᓪᓗ ᒥᓂᔅᑕᐅᑉ ᑐᒡᓕᖏᑦ ᓈᒻᒪᒐᓱᒋᔭᖏᑦ 

 
ᐱᑦᑎᐊᙱᓐᓂᐅᔪᒥᒃ ᐅᖃᐅᓯᖃᕈᓐᓇᕆᕗᑦ ᑭᓇᑐᐃᓐᓇᕐᒧᑦ ᐃᓄᖕᒧᑦ ᐱᔾᔪᑎᖃᑦᑎᐊᕐᓗᑎᒃ ᐅᒃᐱᕈᓱᒃᐸᑕ 
ᑕᐃᒪᐃᓕᐅᕆᐊᖃᕐᓂᖏᓐᓂᒃ ᓄᖅᑲᖅᑎᑦᑎᓇᓱᒡᓗᑎᒃ ᐃᓅᓯᕐᒧᑦ ᖁᐊᖅᓵᕐᓇᓕᒑᔪᓂᒃ, 
ᖃᓄᐃᙱᑦᑎᐊᕐᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐃᓄᖕᒥᒃ ᐅᕝᕙᓘᓐᓃᑦ ᐱᖁᑎᓄᑦ ᐊᕙᑎᒧᓪᓗ 
ᖁᐊᖅᓵᕐᓇᓕᒑᔪᓂᒃ. 

______________________ 
ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 
ᐋᖅᑭᐅᒪᑎᑦᑎᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
 

 
ᐅᓪᓗᑦ 30 ᐊᓂᒍᖅᐸᑦ ᐱᑦᑎᐊᙱᓐᓂᐅᔪᒥᒃ ᐅᖃᐅᓯᖃᖅᑐᖃᓚᐅᕐᓗᓂ, ᐱᔪᓐᓇᐅᑎᖃᖅᑎᐅᔪᓂᒃ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ ᐱᒋᐊᖅᑎᑦᑎᑦᑎᐊᖅᓯᒪᙱᓐᓂᖏᓐᓂᒃ ᖃᐅᔨᓴᕆᐊᓕᖕᒥᒃ ᐋᖅᑭᒋᐊᖅᓯᓂᕐᒥᓪᓗ, 
ᑕᐃᒪᓕ ᐋᖅᑭᐅᒪᑎᑦᑎᔨᒧᑦ ᐅᖃᐅᓯᐅᔭᕆᐊᖃᓕᖅᐳᖅ.  ᒫᓐᓇᐅᔪᖅ, ᐋᖅᑭᐅᒪᑎᑦᑎᔨ 
ᖃᐅᔨᓴᖅᑎᑦᑎᓯᒋᐊᖃᑦᑕᕐᓂᐊᖅᐳᖅ, ᐃᖅᑲᖅᑐᖅᑕᐅᔾᔪᑎᒃᓴᖃᕐᒪᖔᑦ ᑐᑭᓯᓇᓱᐊᓚᐅᖅᖢᑎᐅᒐᔪᒃᑐᑦ 
ᐅᖃᐅᓯᐅᔪᖅ ᓇᓗᓇᐃᖅᑕᐅᖁᓪᓗᒍ, ᓇᓗᓇᕈᓐᓃᖅᐸᑦ, ᐱᑦᑎᐊᙱᓐᓂᕋᖅᑕᐅᓕᕋᔭᖅᐳᖅ.  ᐊᓯᐊᒍᓪᓕ, 
ᐋᖅᑭᐅᒪᑎᑦᑎᔨ ᐃᒪᐃᓕᐅᕈᓐᓇᖅᐳᖅ: 
 

• ᐋᖅᑭᒃᓯᓇᓱᒃᐸᒡᓗᓂ ᐊᑲᐅᙱᓕᐅᕈᑎᑕᖃᓕᕌᖓᑦ 
• ᐊᑲᐅᙱᓕᐅᕈᑕᐅᔪᖅ ᐅᖃᐅᓯᕆᕙᒡᓗᒍ ᐊᑲᐅᙱᓕᐅᕈᑎᒧᑦ ᐋᖅᑭᒋᐊᕈᑕᐅᒃᑲᓐᓂᕈᓐᓇᖅᑐᒥᒃ 
• ᐃᖅᑲᖅᑐᖅᑕᐅᔾᔪᑎᒃᓴᖃᕐᒪᖔᑦ ᑐᑭᓯᓇᓱᒃᑐᖃᓚᐅᖅᖢᓂ, ᐋᖅᑭᒃᓯᓕᕐᓗᓂ 

ᖃᐅᔨᓴᖅᑕᐅᒋᐊᑐᙱᓐᓂᖓᓂᒃ ᐅᕝᕙᓘᓐᓃᑦ ᓈᒻᒪᖕᓂᖓᓂᒃ ᑕᐃᒪᐃᒻᒪᑦ 
ᖃᐅᔨᓴᖅᑕᐅᖁᔨᔪᓐᓃᕐᓗᓂ 

• ᑕᒪᓐᓇ ᑲᒪᒋᔭᐅᑎᓪᓗᒍ ᐊᓯᖏᓐᓄᑦ ᐱᔪᓐᓇᐅᑎᖃᖅᑎᑕᐅᖕᒥᔪᓄᑦ. 
 
ᐋᖅᑭᐅᒪᑎᑦᑎᔨ ᐊᔾᔨᒌᙱᑦᑐᓂᒃ ᖃᐅᔨᓴᖁᔨᔪᓐᓇᕐᓂᖃᖅᐳᖅ ᐊᒻᒪ ᓇᓗᓇᐃᕈᑎᒃᓴᓂᒃ 
ᑲᑎᖅᓱᐃᔪᓐᓇᖅᖢᓂ.  ᐅᑯᓂᖓᓗ ᐃᖅᑲᖅᑐᐃᕕᖕᒧᑦ ᖃᐃᖁᔨᔾᔪᑎᓕᐅᕈᓐᓇᖅᖢᓂ ᑕᐅᑐᒃᑐᕕᓂᕐᓂᒃ ᐊᒻᒪ 
ᓇᓗᓇᐃᕈᑎᒃᓴᖏᓐᓂᒃ ᑐᓂᓯᔭᕆᐊᖃᖅᑎᖦᖢᒋᑦ ᐊᒻᒪ ᑎᑎᖅᑲᓂᒃ ᐱᔪᒪᔪᓐᓇᐅᑎᖃᖅᖢᓂ 
ᓴᖅᑭᑎᑕᐅᓂᐊᖅᑐᓂᒃ.  ᐋᖅᑭᐅᒪᑎᑦᑎᔨ ᐃᒪᐃᓕᐅᕈᓐᓇᕆᕗᖅ, ᖃᐅᔨᓴᖅᑐᖃᖅᑎᓪᓗᒍ, ᑭᐊᑐᐃᓐᓇᐅᑉ 
ᐃᒡᓗᕐᔪᐊᖓᓄᑦ ᐃᓯᕈᓐᓇᖅᐳᖅ ᐱᓕᕆᕝᕕᒋᔭᐅᔪᒧᑦ ᑭᒃᑯᑐᐃᓐᓇᑦ ᑎᒥᖓᓄᓪᓘᓐᓃᑦ ᐃᓯᖅᑕᐅᓯᒪᔪᒧᑦ.  
ᐋᖅᑭᐅᒪᑎᑦᑎᔨ ᐃᓱᒪᓕᐅᕆᓂᐊᖅᐳᖅ ᖃᐅᔨᓴᖅᑐᖃᕐᓂᐊᕐᒪᖔᑦ ᐃᒻᒥᒃᑰᕐᓗᑎᒃ ᐅᕝᕙᓘᓐᓃᑦ 
ᑭᒃᑯᑐᐃᓐᓇᓅᖓᓗᓂ.  ᓯᕗᓕᖅᑎᐅᔪᖅ ᐱᓕᕆᖃᑕᐅᔭᕆᐊᖃᖅᐳᖅ ᐊᒻᒪ ᓇᓗᓇᐃᖅᓯᕙᒡᓗᓂ 
ᐃᖅᑲᓇᐃᔭᖅᑎᖏᑦ ᐱᓕᕆᖃᑎᒌᒋᐊᖃᕐᓂᖏᓐᓂᒃ ᖃᐅᔨᓴᖅᑎᓪᓗᒋᑦ ᐋᖅᑭᐅᒪᑎᑦᑎᔨ.  ᑕᐃᒪᐃᓕᐅᙱᑦᑐᑦ 
ᐱᖁᔭᕐᒥᒃ ᓱᕋᐃᓂᐊᖅᐳᑦ ᐊᑭᓖᑎᑕᐅᔪᓐᓇᖅᖢᓂᓗ $10,000-ᒧ ᑎᑭᖦᖢᒍ.  ᐃᖅᑲᓇᐃᔭᖅᑎ 
ᑐᑭᓯᒋᐊᕈᑎᒃᓴᓂᒃ ᓴᖅᑭᑎᑦᑎᔭᕆᐊᖃᖅᐳᖅ ᐋᖅᑭᐅᒪᑎᑦᑎᔨᒧᑦ ᑐᒃᓯᕋᖅᑕᐅᔪᓂᒃ.  ᑐᓂᓯᙱᒃᑯᓂ ᐱᖁᔭᕐᒥᒃ 
ᓱᕋᐃᓂᐊᖅᐳᖅ ᐊᑭᓖᑎᑕᐅᔪᓐᓇᖅᖢᓂᓗ $5,000-ᒧᑦ ᑎᑭᖦᖢᒍ. 
 
 
ᓴᐳᔾᔭᐅᓯᒪᓂᖅ ᐊᑭᒋᐊᖅᑕᐅᓂᕐᒧᑦ 
 
ᒪᓕᒐᕐᒥᒃ ᓱᕋᐃᓂᐅᕗᖅ ᐃᓄᖕᒥᒃ ᓱᒋᐊᖅᑕᐅᑎᑦᑎᓗᓂ ᐱᑦᑎᐊᙱᓐᓂᐅᔪᒥᒃ ᐅᖃᐅᓯᖃᕐᓂᕐᒧᑦ 
ᐊᑭᓖᑎᑕᐅᔪᓐᓇᖅᖢᓂᓗ $10,000-ᒧ ᑎᑭᓪᓗᒍ.  ᑖᓐᓇ ᐃᒪᓐᓇ ᑕᐃᔭᐅᓪᓗᓂ ᐊᑭᒋᐊᕐᓂᖅ 
ᖁᐊᖅᓵᕐᓇᖅᑐᒦᑎᑕᐅᓂᖓᓂᒃ ᖃᓄᐃᓕᐅᖅᑕᐅᔪᓐᓇᖅᖢᓂᓗ, ᑲᑉᐱᐊᓵᖅᑕᐅᓗᓂ ᐅᕝᕙᓘᓐᓃᑦ 
ᓄᖅᑲᖓᑎᑦᑎᓚᐅᑲᒡᓗᑎᒃ, ᐊᒃᐸᖅᑎᑦᑎᓗᓂ, ᐊᓂᑕᐅᓗᓂ, ᖁᔭᓈᖅᑕᐅᓗᓂ, ᓄᖅᑲᖅᑎᑦᑎᓗᑎᒃ, 
ᐃᓕᕋᑦᑖᕐᓗᒍ, ᑎᓕᐅᕐᓗᒍ, ᐲᖅᑕᐅᑎᓪᓗᒍ, ᑳᑦᑐᓛᒥᒃ ᐲᖅᑎᑦᑎᓗᓂ ᐃᓄᒃ ᐱᓕᕆᔨᐅᓗᓂ 
ᐱᔾᔪᑎᖃᙱᓪᓗᓂ, ᐱᒋᐊᖅᑎᑦᑎᓗᓂ ᐃᖅᑲᖅᑐᐃᕕᖕᒧᐊᖅᑎᑦᑎᓗᑎᒃ ᑮᓇᔭᐅᑎᒍᑦ ᐊᑭᓖᖁᔨᓗᓂ 
ᐊᓯᐊᓂᒡᓘᓐᓃᑦ ᓱᒋᐊᑕᐅᑎᑦᑎᓗᓂ ᐅᕝᕙᓘᓐᓃᑦ ᐃᓄᖕᒥᒃ ᐊᔾᔨᒋᔭᐅᑎᑦᑎᙱᓪᓗᓂ ᐱᑦᑎᐊᙱᓐᓂᕐᒥᒃ 
ᐅᖃᐅᓯᖃᕐᓂᖓᓄᑦ ᑕᐃᔅᓱᒧᖓ ᐃᓄᖕᒧᑦ ᐅᕝᕙᓘᓐᓃᑦ ᐃᓄᒃ ᖃᐅᔨᓴᖃᑕᐅᓚᐅᕐᓂᖓᓄᑦ ᓴᖅᑭᑕᐅᔪᒥᒃ 
ᐊᓯᖓᓄᑦ ᐃᓄᖕᒧᑦ. 

______________________ 
ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 
ᐋᖅᑭᐅᒪᑎᑦᑎᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
 

ᐃᖅᑲᓇᐃᔭᖅᑏᑦ ᑕᑎᒃᓴᕈᓐᓇᖅᐳᑦ ᐋᖅᑭᐅᒪᑎᑦᑎᔨᒧᑦ ᐅᐸᒡᓗᑎᑦ ᐅᒃᐱᕈᓱᒃᑯᑎᒃ 
ᖁᐊᖅᓵᕐᓇᖅᑐᒦᑎᑕᐅᓂᖓᓂᒃ; ᐱᓕᕆᕝᕕᒋᔭᐅᔪᒥ ᖁᐊᖅᓵᕐᓇᖅᑐᒦᑎᑕᐅᔪᖃᕐᓂᕋᐃᔪᒥ 
ᐅᖃᐅᓯᐅᔪᖃᖅᑐᖃᖅᑳᕆᐊᖃᙱᑦᑐᖅ.  ᐋᖅᑭᐅᒪᑎᑦᑎᔨ ᐅᖃᐱᓗᒃᑐᖃᖅᐸᑦ ᖃᐅᔨᓴᕆᐊᖃᓕᕋᔭᖅᐳᖅ 
ᑕᐃᒪᓐᓇᑦᑕᐅᖅ ᐱᑦᑎᐊᙱᑦᑐᖃᕐᓂᖓᓂᒃ ᐅᖃᐅᓯᐅᔪᖃᖅᐸᑦ ᖃᐅᔨᓴᕐᓂᕆᕙᒃᑕᒥᓂᒃ. 
 
ᐋᖅᑭᐅᒪᑎᑦᑎᔨ ᐅᖃᐱᓘᑕᐅᔪᒥᒃ ᐱᔭᕇᖅᓯᒃᐸᑦ ᐋᖅᑭᒋᐊᖅᑕᐅᓂᖓ ᐱᓪᓚᕆᐅᓂᖓᓂᒃ, 
ᐃᓂᖅᑎᖅᑕᐅᔭᕆᐊᖃᓕᕋᔭᖅᐳᖅ ᑕᐃᓐᓇ ᐃᓄᒃ ᖃᓄᐃᓕᐅᖅᓯᔪᕕᓂᖅ ᖁᐊᖅᓵᕐᓇᖅᑐᒦᑎᑦᑎᓪᓗᓂ 
ᐊᓯᖏᓐᓂᒡᓗ ᐱᓕᕆᓗᓂ ᐃᓕᖅᑯᓯᐅᔭᕆᐊᖃᖅᑐᓕᕆᔨᐅᑉ ᐊᑐᖁᔭᖏᓐᓂᒃ ᐃᓄᖕᒧᑦ ᐅᖃᐱᓗᒃᑐᒧᑦ 
ᐊᓯᐅᔨᔭᐅᔪᑦ ᓱᕋᒃᑕᐅᔪᓪᓘᓐᓃᑦ ᑲᒪᒋᔭᐅᓗᑎᒃ. 
 
ᐊᓯᖏᑦ ᐋᖅᑭᐅᒪᑎᑦᑎᔨᒧᑦ ᐊᑐᖁᔭᐅᔪᑦ ᐱᓕᕆᐊᖑᙱᑉᐸᑕ, ᓯᕗᓕᖅᑎᒋᔭᐅᔪᖅ ᐊᒻᒪ ᒥᓂᔅᑕ 
ᐊᔪᕆᖅᓲᔾᔨᓯᒪᔪᒥᒃ ᑐᓂᓯᔭᕆᐊᖃᖅᐳᖅ ᐋᖅᑭᐅᒪᑎᑦᑎᔨᒧᑦ ᐊᓯᖏᓐᓂᒡᓗ ᖃᓄᐃᓕᐅᕈᑕᐅᔪᓐᓇᖅᑐᓂᒃ 
ᐅᖃᖅᓯᒪᓗᓂ, 
ᐱᑕᖃᖅᐸᑦ, 
ᐱᓕᕆᐊᖑᓂᐊ
ᖅᐳᑦ 
ᐊᑐᖁᔭᐅᔪᑦ 
ᑲᒪᒋᔪᒪᓪᓗᒋᑦ. 
 
 
ᓴᖅᑭᑦᑎᓂᖅ ᐊᒻᒪ ᖃᐅᔨᓴᕐᓂᖅ 

ᖁᓛᓂ ᐅᖃᖅᓯᒪᖕᒪᑦ, ᐃᖅᑲᓇᐃᔭᖅᑏᑦ ᐱᓕᕆᕝᕕᖕᒥᓂ ᐱᑦᑎᐊᙱᑦᑐᖃᖅᐸᑦ ᐅᖃᐅᓯᖃᕆᐊᖃᕐᓂᖏᓐᓂᒃ 
ᐋᖅᑭᐅᒪᑎᑦᑎᔨᒧᑦ ᑐᓴᖅᑎᑦᑎᓚᐅᙱᓐᓂᖏᓐᓂᒃ.  ᐱᓕᕆᕝᕕᖕᒥ ᐱᓕᕆᔩᑦ ᐅᕙᓐᓄᑦ 
ᖃᐅᔨᒃᑲᐃᖃᑦᑕᕆᐊᖃᖅᑐᑦ ᐱᓕᕆᕝᕕᒃᑎᒍᑦ ᓴᖅᑭᑕᐅᔪᓂᒃ ᑭᓯᐊᓂ ᖃᐅᔨᓴᕈᓐᓇᙱᓐᓇᒪ ᑭᓯᐊᓂ 
ᓴᖅᑭᑕᐅᔪᖅ ᐅᕙᓐᓄᐊᖅᑕᐅᒃᐸᑦ, ᐃᒻᒪᖄ ᐅᓪᓗᑦ 30 ᐊᓂᒍᓚᐅᖅᑎᓪᓗᒋᑦ.   2018-19−ᒥ, 
ᖃᐅᔨᒃᑲᖅᑕᐅᓚᐅᖅᐳᖓ ᐱᓕᕆᕝᕕᖕᒥ ᓴᖅᑭᑕᐅᔪᕕᓂᕐᒥᒃ ᐋᖅᑭᐅᒪᑎᑦᑎᔨᒧᓪᓗ 
ᐱᒋᐊᖅᑎᑦᑎᓚᐅᙱᖦᖢᖓ ᓴᖅᑭᑎᒐᒃᓴᒥᒃ; ᒥᒃᓴᐅᑦᑎᓯᒪᓕᖅᑐᖅ ᐊᕐᕌᓂ ᒪᕐᕉᖕᓄᑦ ᐊᒻᒪ 2015-16−ᒥ 
ᐱᖓᓱᓄᑦ.  ᑖᓐᓇ ᐱᔾᔪᑎᖃᕈᑕᐅᔪᖅ ᐊᑕᐅᓯᕐᒥᒃ ᐊᕐᕌᓂᐅᓚᐅᖅᑐᒧᑦ, ᒪᕐᕉᒃ 2016-17 ᐊᒻᒪ ᐱᖓᓱᓂᑦ 
2015-16. 

ᐊᑐᖅᑎᓪᓗᒍ 2018-19, ᑎᓴᒪᓂᒃ ᐱᑦᑎᐊᙱᔾᔪᑕᐅᔪᓂᒃ ᑐᓴᖅᑎᑕᐅᓚᐅᖅᐳᖓ.  ᐊᕐᕌᓂ, ᐱᓪᓗᖓ 
ᒪᕐᕉᖕᓂᒃ ᑐᓴᖅᑎᑦᑎᔾᔪᑎᓂᒃ, ᐱᖓᓱᑦ ᑐᓴᖅᑎᑦᑎᔾᔪᑎᑦ ᐱᔭᐅᓪᓗᑎᒃ 2016-17 ᐊᒻᒪ 11 ᐱᔭᐅᓪᓗᑎᒃ 
2015-16 (ᓯᕗᓪᓕᖅ ᐊᕐᕌᒍ ᑐᓴᖅᑎᑦᑎᔾᔪᑎᓂᑦ ᐱᑦᑎᐊᙱᔾᔪᑕᐅᔪᓂᒃ ᐋᖅᑭᐅᒪᑎᑦᑎᔨᒥᑦ 
ᐊᑐᐃᓐᓇᐅᓚᐅᖅᑐᖅ ᓄᓇᕗᒻᒥ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᓄᑦ). 

 

ᑐᑭᓯᒋᐊᒃᑲᓂᕈᒪᒍᕕᑦ: 

https://www.gov.nu.ca/human-resources/information/ethics-officer 

https://www.gov.nu.ca/human-resources/information/ethics-officer


5 
______________________ 
ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 
ᐋᖅᑭᐅᒪᑎᑦᑎᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
 

 

ᑎᑎᕋᖅᓯᒪᔪᑦ ᐃᓚᖓᓂ 42(1) ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓᓂ ᐋᖅᑭᒃᓱᐃᓯᒪᕗᖅ 
ᖃᓄᐃᓕᖓᓂᖏᓐᓂᒃ ᐋᖅᑭᐅᒪᑎᑦᑎᔨ ᐋᒃᑳᑐᐃᓐᓇᕆᐊᖃᖅᖢᓂ ᖃᐅᔨᓴᖅᑲᑕᐅᓂᐊᖅᑐᒥᑦ.  
ᖃᐅᔨᓇᓱᓚᐅᕋᒃᑯ ᑖᓐᓇ ᐃᓱᒪᖅᓲᑕᐅᓗᓂ ᓂᕈᐊᖅᑕᐅᔪᓐᓇᕐᓗᓂ ᐱᖓᓲᔪᑦ ᑎᓴᒪᐅᑎᓪᓗᒋᑦ 
ᓴᖅᑭᑕᐅᓚᐅᖅᑐᓂ ᐱᔭᓐᓂᑦ: 

• ᐊᑕᐅᓯᖅ ᑐᓴᖅᑎᑦᑎᔾᔪᑕᐅᓪᓗᓂ ᐊᒃᑐᐊᓂᓕᒃ ᐸᒃᕕᓴᐃᓂᕐᒧᑦ ᐃᖅᑲᓇᐃᔭᕐᕕᖕᒥ 
ᑲᖐᒋᕙᐅᒃᑲᓐᓂᕈᑎᓗ ᐱᑎᑦᑎᙱᓐᓂᖏᓐᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᑐᓴᖅᑕᐅᑎᓪᓗᒍ ᑖᓐᓇ 
ᖃᓄᐃᓕᖓᔾᔪᑎ ᓈᒻᒪᓈᖅᑐᒃᑯᑦ ᐸᒃᕕᓴᐃᒃᑲᓐᓂᕈᑕᐅᓪᓗᓂᑦᑕᐅᖅ.   ᓇᓗᓇᐃᖅᓯᓪᓗᖓ 
ᐸᒃᕕᓵᕆᓂᕋᖅᑕᐅᔪᖅ ᐃᖅᑲᓇᐃᔭᕐᕕᖕᒥ ᖃᐅᔨᓴᖅᑕᐅᑦᑎᐊᕌᓂᒃᓯᒪᓕᖅᑐᖅ ᐊᓯᐊᓄᑦ ᑎᒥᐅᔪᒧᑦ 
ᑕᐃᒪᐃᒻᒪᓪᓗ, ᖃᓄᐃᓕᖓᔾᔪᑎᒃᑯᑦ, ᐃᓚᐅᖃᑕᐅᔭᕆᐊᖃᓕᓚᐅᙱᑦᑐᖓ.   ᓇᓗᓇᐃᖅᓯᖕᒥᔪᖓ 
ᐸᒃᕕᓵᕈᑕᐅᓂᕋᖅᑕᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᓱᓕᓪᓗᓂ ᐊᔾᔨᒋᙱᔾᔪᑎᖃᖅᑐᖅ 
ᐃᒪᐃᓐᓂᕋᐃᔪᒧᑦ ᐊᑐᕐᓂᕋᐃᔾᔮᖏᑦᑐᒥᒃ ᐸᒃᕕᓴᐃᓂᕐᒧᑦ.   

• ᐊᓯᖏᒃ ᒪᕐᕉᒃ ᑐᓴᖅᑎᑦᑎᔾᔪᑏᒃ ᑲᒪᒋᔭᖃᖅᖢᑎᒃ ᐱᔾᔪᑎᓂᑦ ᐱᓕᕆᔪᓐᓇᑦᑎᐊᕐᓂᕐᒥᒃ 
ᒪᓕᒋᐊᖃᕐᓂᕐᒥᒃ ᐱᓕᕆᓂᒃᑯᓪᓗ ᐊᐅᓚᑦᑎᓂᕐᒥᒃ ᐃᒪᐃᑦᑐᑦ − ᑕᒪᒃᑭᖅᑐᓄᑦ − 
ᐃᓚᓕᐅᑎᑦᑎᓯᒪᙱᑦᑐᖅ ᑐᑭᖓᓂᒃ "ᐱᑦᑎᐊᙱᔾᔪᑕᐅᔪᒥᒃ".   ᐊᑕᐅᓯᕐᒥ ᐱᔾᔪᑕᐅᔪᒥᒃ, 
ᑕᐃᒪᐃᓐᓂᕋᖅᑕᐅᔾᔪᑎᑦ ᑲᒪᒋᔭᐅᔪᑦ ᐃᖅᑲᓇᐃᔭᖅᑎᑦᑎᔨᒧᑦ.   ᐊᓯᐊᓂ ᐱᔾᔪᑎᒥᒃ, 
ᑕᐃᒪᐃᓐᓂᕋᖅᑕᐅᔾᔪᑎᑦ ᖃᐅᔨᓴᖅᑕᐅᔾᔪᑕᐅᓪᓗᑎᒃ ᐊᓯᐊᓄᑦ ᑎᒥᐅᔪᒧᑦ ᐱᖁᔨᓪᓗᑎᒃᓗ 
ᐃᖅᑲᓇᐃᔭᖅᑎᑦᑎᔨᒥᒃ ᐅᔾᔨᖅᓱᑦᑎᐊᕐᓗᓂ ᖃᐅᔨᓗᓂ ᖃᓄᐃᓕᖓᔾᔪᑎᖏᓐᓂᒃ ᖃᐅᔨᓴᕈᑕᐅᔪᓂᑦ.  

ᑎᓴᒪᖓᑦ ᑐᓴᖅᑎᑦᑎᔾᔪᑕᐅᔪᖅ ᖃᐅᔨᓴᕈᑕᐅᓪᓗᓂ ᐱᑎᑦᑎᓪᓗᓂᓗ ᖃᐅᔨᓂᕐᓂ ᐱᑦᑎᐊᙱᑦᑐᒃᑯᑦ 
ᐱᓕᕆᔪᖃᓚᐅᙱᓐᓂᖓᓂᒃ.   ᑐᓴᖅᑎᑦᑎᔾᔪᑕᐅᔪᖅ ᑕᐃᒪᐃᓐᓂᕋᖅᑕᐅᔪᒧᑦ ᐃᓄᒃ ᐱᔪᓐᓇᐅᑎᖃᖅᑎᐅᔪᖅ 
ᐱᔾᔪᑎᖃᖅᑎᖦᖢᒋᑦ ᐅᓄᖅᑐᓄᑦ ᓇᓂᔭᐅᙱᑦᑐᓄᑦ ᐅᖃᐅᓯᕐᓄᑦ ᐱᐅᔪᓐᓃᖅᑎᖦᖢᒋᑦ ᐃᖅᑲᓇᐃᔮᒥ 
ᐊᑐᖃᑦᑕᖅᑕᖏᑦ ᑐᕌᕆᔭᐅᓚᐅᖅᑐᑦ ᐋᖅᑭᒃᓗᒍ ᐃᖅᑲᖅᑐᐃᔾᔪᑎᖓ ᐃᖅᑲᓇᐃᔭᓕᖅᑎᒃᑲᓐᓂᙱᓪᓗᒍ 
ᑐᓴᖅᑎᑦᑎᓚᐅᖅᑐᖅ.   ᑐᓴᖅᑎᑦᑎᔾᔪᑕᐅᔪᖅ ᑕᐃᒪᐃᓐᓂᕋᖅᑕᐅᔪᒧᑦ ᑖᒃᑯᐊ ᖃᓄᐃᓕᐅᕆᐊᕈᑎᑦ 
ᐸᒃᕕᓴᐃᔾᔪᑕᐅᓪᓗᑎᒃ ᐊᒻᒪ ᐱᑦᑎᐊᙱᓕᕈᑕᐅᓗᑎᒃᓗ.    ᐃᓚᖏᑦ 

6 
______________________ 
ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 
ᐋᖅᑭᐅᒪᑎᑦᑎᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
 

ᐅᖃᐅᓯᐅᑦᑎᐊᓚᐅᙱᒃᑲᓗᐊᖅᑎᓪᓗᒋᑦ, ᖃᐅᔨᔾᔪᑎᓯᐊᓚᐅᙱᑦᑐᖓ ᐅᖃᕈᓐᓇᐅᑎᒋᓗᒍ ᑕᐃᒃᑯᐊ 
ᐃᓱᒫᓘᑎᑦ ᐱᔪᒪᓕᖅᑎᑕᐅᓚᐅᖅᑐᑦ ᑭᓱᑐᐃᓐᓇᕐᒧᑦ ᑭᓯᐊᓂ ᐃᓱᒫᓘᑎᒃᓴᖅ ᑲᒪᒋᔭᐅᔪᒧᑦ 
ᐊᑦᑕᕐᓇᖅᑕᐃᓕᒪᓂᖅ ᒪᓕᑦᑎᐊᕐᓂᕐᓗ ᓄᓇᕗᒻᒥ ᒐᕙᒪᒃᑯᑦ ᒪᓕᒋᐊᖃᖅᑕᖏᓐᓂᒃ (ᐊᒻᒪᓘᖅᑰᖅᑐᖅ 
ᑲᑎᑦᑐᓄᑦ ᐃᓕᖅᑯᓯᕆᔭᕐᓄᑦ ᑐᓴᐅᒪᖃᑦᑕᐅᑎᓄᓪᓗ ᐃᓕᖅᑯᓯᑦ).   ᑕᐃᒫᕈᑎᒃᑰᖅᑎᑦᑐᓐᓇᓚᐅᙱᑕᕋ 
ᐸᒃᕕᓴᐃᔪᖃᓚᐅᕐᓂᕋᕐᓗᒍ ᑐᓂᔾᔪᑎᐅᓇᔭᖅᑐᒥᒃ ᐱᕐᔪᐊᖅᑐᒥᒃ ᓱᕋᐃᓂᕐᒥᒃ ᑎᑎᕋᖅᓯᒪᔪᑦ ᐊᓐᓂᕈᓲᑏᑦ 
ᐊᑐᖁᔭᐅᓯᒪᔪᓪᓗ (ᐊᓱᐃᓛᒃ ᐱᑦᑎᐊᙱᓐᓂᐅᔪᒥᒃ).  

 

 
ᐊᑭᒋᐊᖅᑐᑦ 
 
ᑕᐃᒪᐃᓐᓂᕋᖅᑕᐅᔾᔪᑎᓂᒃ ᐊᑭᒋᐊᖅᑐᓄᑦ ᐱᓚᐅᙱᑦᑐᒍᑦ ᑕᒪᑐᒪᓂ ᐊᕐᕌᒍᒥ.  

 
ᐅᖃᐅᔾᔨᓂᖅ 
 
ᐋᖅᑭᐅᒪᑎᑦᑎᔨ ᐊᑐᐃᓐᓇᐅᖃᑦᑕᖅᐳᖅ ᐃᓛᒃᑰᖓᔪᒃᑯᑦ ᐅᖃᐅᔾᔪᐃᔪᓐᓇᖅᖢᓂ ᐃᖅᑲᓇᐃᔭᖅᑎᓄᑦ 
ᐃᓱᒪᔪᖃᖅᐸᑦ ᐱᑦᑎᐊᙱᓐᓂᐅᔪᒥᒃ ᐅᖃᐅᓯᖃᕈᒪᓗᓂ.   ᐅᖃᐅᔾᔨᒋᐊᕈᑎ ᐱᑎᑕᐅᓲᖅ ᓇᓕᐊᒃᑯᑐᐃᓐᓇᖅ 
ᖃᓄᐃᔾᔪᑕᐅᔪᑦ ᐱᑦᑎᐊᙱᓐᓂᕐᒧᐊᕈᓐᓇᕌᖓᑕ ᐊᒻᒪ ᐱᕙᓪᓕᐊᓂᐅᕝᕕᖓ ᒪᓕᒃᑕᐅᔭᕆᐊᓕᒃ 
ᐅᖃᐅᓯᖃᕐᓂᐊᕐᓗᓂ.   ᐊᑐᖅᑎᓪᓗᒍ 2018-19, ᐱᓪᓗᖓ 33 ᑐᒃᓯᕌᓂᒃ ᐅᖃᐅᔾᔭᐅᔪᒪᔪᓂᒃ.   

ᐊᓕᐊᓇᐃᒍᓱᒃᐳᖓ ᐅᓂᒃᑲᐅᓯᕆᓗᒍ ᓄᓇᕗᒻᒥ ᒐᕙᒪᖓᑦ ᐱᑎᑦᑏᓐᓇᖃᑦᑕᕐᒪᑦ ᓇᓗᓇᐃᔭᐅᑎᓂᒃ 
ᖃᖓᙳᕌᖓᑦ ᐃᖅᑲᓇᐃᔭᖅᑎᓄᑦ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᓄᑦ ᐃᖅᑲᐃᓯᓗᒋᑦ ᐱᑕᖃᕐᓂᖓᓂᒃ 
ᐋᖅᑭᐅᒪᑎᑦᑎᔨᒥᒃ ᐱᕙᓪᓕᐊᔾᔪᑎᒃᓴᖓᓗ ᐅᖃᐅᓯᖃᕐᓗᓂ ᐱᑦᑎᐊᙱᔾᔪᑕᐅᔪᓂᒃ.  

7 
______________________ 
ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 
ᐋᖅᑭᐅᒪᑎᑦᑎᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
 

 

ᑲᓇᑕᒥ ᑭᒃᑯᓕᒫᑦ ᐱᔾᔪᑎᒋᓪᓗᒋᑦ ᓴᖅᑭᑎᑦᑎᔨᐅᖃᑎᒌᑦ 

ᓴᖅᑭᑎᒃᑲᓐᓂᕈᒪᖕᒥᔭᕋ ᖁᔭᓕᔾᔪᑎᒐ ᐃᓚᒋᔭᐅᔪᓄᑦ ᑲᓇᑕᒥ ᑭᒃᑯᓕᒫᑦ ᐱᔾᔪᑎᒋᓪᓗᒋᑦ ᓴᖅᑭᑎᑦᑎᔨᐅᖃᑎᒌᑦ.  
ᑲᓇᑕᒥ ᑭᒃᑯᓕᒫᑦ ᐱᔾᔪᑎᒋᓪᓗᒋᑦ ᓴᖅᑭᑎᑦᑎᔨᐅᖃᑎᒌᒃ ᐱᓕᕆᔨᓂᒃ ᑲᑎᑎᑦᑎᕙᒃᖢᑎᒃ ᑲᓇᑕᓕᒫᒥ 
ᐱᓕᕆᐊᒃᓴᖃᖅᑎᑕᐅᓪᓗᑎᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᓕᖅᑯᓯᑦᑎᐊᕆᒋᐊᖃᕐᓂᖏᓐᓂᒃ ᐊᒻᒪ 
ᐱᓕᕆᐊᖑᔪᓂᒃ ᐅᔾᔨᕈᓱᒍᓐᓇᑦᑎᐊᖅᖢᑎᒃ.  ᓴᖅᑭᑎᑦᑎᔨᐅᖃᑎᒌᑦ ᑲᑎᓲᑦ ᐊᕐᕌᒍᑕᒫᑦ ᐅᐸᒍᑎᓚᐅᖅᑐᖓᓗ 
ᐊᕐᕌᒍᑕᒫᖅᓯᐅᑦ ᑲᑎᒪᓂᖓᓄᑦ ᓯᑎᐱᕆ 2018.  ᑲᑎᒪᑎᓪᓗᑕ ᐊᔾᔨᒋᔭᐅᙱᑦᑐᒥᑦ 
ᐅᖃᓪᓚᖃᑎᒌᒍᓐᓇᖅᓯᓪᓗᑕ ᐃᓕᓐᓂᐊᕐᓂᕐᒧᑦ ᑐᕌᖓᔪᒥᒃ ᐊᑐᖅᓯᒪᔭᑦᑎᓐᓂᓪᓗ ᑐᓴᖅᑎᑦᑎᓗᑕ 
ᖁᔭᓐᓇᒦᕈᒪᕗᖓᓗ ᐃᓕᓐᓂᐊᖃᑕᐅᔪᓐᓇᓚᐅᕋᒪ ᐱᓕᕆᖃᑎᒋᕙᒃᑕᓐᓂᒃ ᓄᓇᑦᑎᓐᓂ. 

 
 
ᓄᖅᑲᐅᓯᕆᓗᒍ 
 
ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᕋ ᐃᓱᓕᑎᑦᑐᒪᕙᕋ ᖁᔭᓕᓗᖓ ᐃᑲᔪᖅᓱᖅᑕᐅᑦᑎᐊᕐᓂᓐᓂᒃ ᐊᖓᔪᖅᑲᐅᑎᑦ 
ᐃᖅᑲᓇᐃᔭᖅᑎᓂᒃ ᑮᓇᐅᔭᓕᕆᔨᒃᑯᓐᓂ ᐱᓕᕆᐊᒃᑲ ᐱᓕᕆᑎᓪᓗᒋᑦ.  ᐃᑲᔪᕐᓂᖃᓪᓚᕆᓚᐅᖅᐳᖅ.  
ᓂᕆᐅᒋᔭᖃᖅᑐᖓ ᑖᔅᓱᒥᖓ ᐱᓪᓚᕆᐅᔪᒥᒃ ᐱᓕᕆᖃᑎᒌᑦᑎᐊᙱᓐᓇᕐᓂᐊᕐᓂᕐᒥᒃ ᓅᑎᓪᓗᒋᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 

ᐅᖃᐅᓯᕆᐊᓂᒃᓯᒪᔭᕋᓗᐊᕋ, ᐊᓕᐊᓇᐃᒋᑦᑎᐊᕋᒃᑯ ᐃᑲᔪᕈᓐᓇᕋᒪ ᐅᒃᐱᕆᔭᐅᔪᓄᑦ ᐱᔾᔪᑕᐅᔪᑦ 
ᐊᔾᔨᒌᒃᑎᓪᓗᒋ, ᐃᖏᕐᕋᑎᑦᑎᐊᕐᓗᒋᑦ ᐊᒻᒪ ᐋᖅᑭᒃᓯᒪᑎᑦᑎᐊᕐᓗᒋᑦ ᐊᐅᓚᓂᕆᔭᖏᑦ ᓄᓇᕗᒻᒥ ᒐᕙᒪᒃᑯᑦ 
ᐃᖅᑲᓇᐃᔭᖅᑎᓂᒃ.  ᐅᒃᐱᕆᔭᐅᔭᕆᐊᖃᕐᒪᑦ ᐃᖅᑲᓇᐃᔭᖅᑎᓕᒫᓄᑦ ᐊᒻᒪ ᓄᓇᕗᒥᐅᓕᒫᓄᑦ.   

 

ᐅᕙᖔᖅᑐᖅ, 

 

 

ᔭᕗᕆ ᔅᓄᐊᕐ, Q.C. 
ᐋᖅᑭᐅᒪᑎᑦᑎᔨ 


